Հավելված N 11
ՀԱՇՎԵՏՎՈՒԹՅՈՒՆ
«Աջակցություն ՓՄՁ սուբյեկտներին» 2022 թվականի ծրագրի իրականացման ընթացքի վերաբերյալ
2020 թվականի օգոստոսի 27-ի թիվ 1443-Լ որոշմամբ հաստատվել է Փոքր և միջին ձեռնարկատիրության զարգացման 2020-2024 թվականների ռազմավարությունը և դրանից բխող 2020-2022 թվականների գործողությունների ծրագիրը, որով սահմանված են ՓՄՁ զարգացման հիմնական ուղղությունները․
1. Ֆինանսական ռեսուրսների հասանելիության ավելացում,
2. ՓՄՁ սուբյեկտների կարողությունների և ձեռնարկատիրական մշակույթի զարգացում,
3. ՓՄՁ սուբյեկտների համար շուկաների հասանելիության ապահովում,
4. ՓՄՁ զարգացման համար բարենպաստ ինստիտուցիոնալ և իրավական միջավայրի ապահովում։
2022 թվականի ընթացքում իրականացվել են փոքր և միջին ձեռնարկատիրությանն աջակցության հետևյալ ծրագրերը․
Կորոնավիրուսի տնտեսական հետևանքների չեզոքացման 19-րդ միջոցառում 

Միջոցառման շրջանակներում 2022 թվականին կազմակերպվել է Ձեռնարկատիրական հմտությունների զարգացման 10 դասընթաց, որին մասնակցել են 109 սկսնակ/գործող ՓՄՁ-եր։

2022 թվականին միջոցառման շրջանակներում արտոնյալ պայմաններով վարկից օգտվել են 32 շահառուներ՝ ընդհանուր 296․3 մլն դրամ պորտֆելով:

Արտադրական կարողությունների արդիականացման միջոցառում 

Միջոցառումն իրականացվել է Տնտեսության արդիականացման միջոցառմանը պետական աջակցության շրջանակում։ Ընդհանուր սուբսիդավորումը կազմել է 4․3 մլրդ դրամ՝ 1201 շահառուների համար։  Միջոցառման շրջանակներում 2022 թվականի մարտից մինչև դեկտեմբեր հետ կնքվել է 903 վարկային/լիզինգային պայմանագիր՝ 56․2 մլրդ դրամ պորտֆելով։

2022 թվականին  ՓՄՁ սուբյեկտների մասով սուբսիդավորումը կազմել է 1.7 մլրդ դրամ։ Ծրագրի շրջանակում 2022 թվականի մարտից մինչև դեկտեմբեր ընկած ժամանակահատվածում 483 ՓՄՁ սուբյեկտների հետ կնքվել է 701 վարկային/լիզինգային պայմանագիր՝ 30․4 մլրդ դրամ պորտֆելով, ընդ որում՝
· Գերփոքր կազմակերպություններ՝ կնքվել է 356 պայմանագիր՝ 14․7 մլրդ դրամ պորտֆելով,

· Փոքր կազմակերպություններ՝ կնքվել է 189 պայմանագիր՝ 7․9 մլրդ դրամ պորտֆելով,

· Միջին կազմակերպություններ՝ կնքվել է 156 պայմանագիր՝ 7․8 մլրդ դրամ պորտֆելով։
Աքսելերատոր#5. Կանանց տնտեսական զորեղացման պլատֆորմ» ծրագիր
ՀՀ կառավարության 2021 թվականի դեկտեմբերի 16-ի N 2097-Ն որոշմամբ ընդունվել է «Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքում վերաբաշխում, Հայաստանի Հանրապետության կառավարության 2020 թվականի դեկտեմբերի 30-ի N2215-Ն որոշման մեջ փոփոխություններ և լրացում կատարելու մասին» որոշումը, որով որոշվել է Հայաստանի Հանրապետության աշխատանքի և սոցիալական հարցերի նախարարության և ՄԱԶԾ հայաստանյան գրասենյակի միջև՝ «Աքսելերատոր#5. Կանանց տնտեսական զորեղացման պլատֆորմ» ծրագրի իրականացման նպատակով կնքել դրամաշնորհի պայմանագիր, առանց մրցութային ընթացակարգի՝ ուղիղ պայմանագիր կնքելու եղանակով։ Էկոնոմիկայի նախարարության կողմից ծրագրի իրականացման համար 2021 թվականին կանխավճարով տրամադրվել է 79.3 մլն դրամ։ Ծրագիրն իրականացվել է 2022 թվականին։

· Ծրագրի նպատակն է կանանց տնտեսական ներուժի իրացումը և այն ուղղված է լինելու կանանց ձեռներեցության խթանմանը և աշխատաշուկայում կանանց պահանջվածության մակարդակի բարձրացմանը՝ վերջիններիս մրցակցային առավելությունների ընդգծման միջոցով։ 
· Ծրագիրը բաղկացած է երկու մասից՝ ՊրեԱքսելերատոր, որը նախատեսված է սկսնակ ձեռնարկատերերի համար, ովքեր ունեն ձեռնարկատիրական գաղափար, սակայն չունեն համապատասխան գիտելիքներ։ Աքսելերատորը նախատեսված է այն ձեռներեցների համար, ովքեր ունեն ձեռնարկատիրական գիտելիքներ և կարիք կա դրանք առավել խորացնելու որոշակի ուղղվածությամբ։ 
· Ծրագրի շրջանակներում կազմակերպվող դասընթացն ունի հետևյալ ուղղվածությունները՝ բիզնես, տեխնոլոգիական, մենթորների հետ հանդիպումներ, առաջին բուժօգնություն։ 
· Սկսնակ ձեռներեցների ծրագրի շրջանակներում թիրախ է սահմանվել և ֆինանսավորվել է 50 մասնակից, ՄԱԶԾ լրացուցիչ ֆինանսավորմամբ մասնակցել են ևս 159-ը,
· Գործող ձեռներեցների ծրագրի շրջանակներում թիրախ է սահմանվել  և ֆինանսավորվել է 50 մասնակից, ՄԱԶԾ լրացուցիչ ֆինանսավորմամբ մասնակցել են ևս 4-ը։
Ծրագիրը իրականացվել է ՄԱԶԾ և Աշխատանքի և սոցիալական հարցերի նախարարության հետ համատեղ։

